
ᓯᑏᕙᓐ ᔮᒃᓴᓐ – ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᖓ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖃᕐᓂᖅ ᐱᒋᐊᖅᐳᖅ ᐃᖃᓗᖕᓂᑦ 

ᑭᒡᒐᖅᑐᐃᓪᓗᓂ ᒥᓂᔅᑕ ᖁᐊᓴ ᑯᓱᒐᖅ 

 
ᐅᓐᓄᒃᓴᒃᑯᑦ,  
 
ᐱᔾᕆᔾᔪᔾᔨᓪᓗᖓ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᓗᐊᓐ ᑯᓱᒐᕐᒥᒃ, ᖁᕕᐊᓱᒃᑐᖓ 
ᑕᒫᓐᓃᑦᑕᕆᐊᒃᓴᖅ ᖁᕕᐊᓇᖅᑐᒥᒃ ᓴᖅᑭᑕᐅᕙᓪᓕᐊᑎᓪᓗᒍ.  
 
ᒥᓂᔅᑕ ᐊᒻᒪᓗ ᓴᓇᕝᕕᖓᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯ ᐃᖅᑲᓇᐃᔭᖅᑎᖏᑦ ᖁᔭᓕᔪᑦ 
ᐱᓕᕆᕐᔪᐊᖅᓯᒪᓂᖃᖅᑎᓪᓗᒋᑦ ᐱᕙᓪᓕᐊᑎᑦᑎᓇᓱᐊᖅᑎᓪᓗᒋᑦ ᑕᒪᑐᒥᖓ 
ᐅᔾᔨᕈᓱᓕᖅᑎᑦᑎᓇᓱᐊᕐᓂᕐᒥᒃ. 
 
ᖁᔭᓕᔪᒍᑦ ᐊᑕᖏᑦᑎᐊᖅᖢᒋᑦ ᐱᓕᕆᖃᑎᒋᔭᑦᑎᓐᓂᒃ ᐱᕕᖃᖅᓯᒪᓂᖏᓐᓄᑦ ᐱᒻᒪᕆᐅᔪᒧᑦ 
ᐱᔾᔪᑎᖃᖅᖢᑎᒃ ᒪᒥᑉᐸᓪᓕᐊᖁᓪᓗᒋᑦ ᐃᓚᒌᑦ ᐋᓐᓂᖅᓯᖅᑕᐅᖃᑦᑕᖅᑐᑦ.  
 
ᑖᓐᓇ ᐅᔾᔨᕈᓱᓕᖅᑎᑦᑎᓇᓱᐊᕐᓂᖅ ᐱᒻᒪᕆᐅᓪᓗᓂ ᓯᕗᒻᒧᐊᒍᑕᐅᖕᒪᑦ ᑐᕌᒐᖏᓐᓄᑦ 
ᑲᒪᓇᓱᐊᖅᑎᓪᓗᒋᑦ ᐋᓐᓂᕈᑎᒃ ᐃᓚᒌᑦ ᐋᓐᓂᖅᓯᖅᑕᐅᕙᒃᑐᓂᑦ ᓄᓇᕗᒻᒥᐅᓕᒫᓄᑦ 
ᐅᑭᐅᖅᑯᖅᑐᒐᓗᐊᖅᐸᑕ, ᑮᓇᐅᔾᔭᒃᓴᒐᓗᐊᖅᐸᑕ ᐅᕝᕙᓘᓐᓃᑦ ᐱᖅᑯᓯᖃᑦᑎᐊᖃᓗᐊᖅᐸᑕ.  
 
ᐃᓕᓴᖅᓯᔪᖅ ᑖᒃᑯᐊ ᐋᓐᓂᐊᖃᙱᑦᑎᑦᑎᑎᐊᕐᓂᖅ ᐃᓚᒌᓂᒃ ᐱᓕᕆᐊᒃᓴᐅᖕᒪᑦ ᐊᔾᔨᒌᙱᑦᑐᓂᒃ 
ᖃᐅᔨᒪᔨᑕᕐᓄᑦ ᐊᒻᒪᓗ ᐱᑕᖃᖅᑎᑦᑎᔭᕆᐊᖃᖅᖢᓂ ᐊᔾᔨᒌᙱᑦᑐᓂᒃ ᑎᒥᐅᔪᓂᒃ.  
ᑕᒪᓐᓇ ᒪᓕᒃᑐᑦ ᒐᕙᒪᖏᑕ ᓄᓇᕘᑉ ᐃᓅᓯᕗᑦ ᑐᐊᕕᐊᖏᓐᓂᑦ, ᐊᖏᖅᑎᑦᑎᓯᒪᓪᓗᓂᓗ 
ᐅᕙᑦᑎᓐᓂᒃ ᐃᓕᕆᖃᑎᒌᒡᓗᑕ ᑐᕌᒐᕆᓗᒍ ᖃᓄᐃᙱᑦᑎᐊᕐᓂᖅ ᐊᒻᒪᓗ ᓇᖕᒥᓂᖅᓱᓕᕐᓗᑎᒃ 
ᐃᓄᖁᑎᕗᑦ ᐊᒻᒪᓗ ᓄᓇᓕᖁᑎᕗᑦ. 
 
ᐋᓐᓂᐊᖃᖕᓇᙱᑦᑐᓕᕆᔨᒃᑯ ᐊᖏᖅᓯᒪᔪᑦ ᐃᐅᓯᒋᐊᕆᓗᑎᒃ ᐋᓐᓂᐊᖅᑲᖅᑕᐃᓕᒪᓂᖏᓐᓂᒃ 
ᐃᓚᒌᑦ ᓄᓇᕘᓗᒃᑖᒥᑦ.  
 
ᐃᓚᒋᔭᐅᔪᖅ ᑖᔅᓱᒪ ᐊᖏᖅᓯᒪᓂᐅᑉ ᑐᕌᖓᓪᓚᑦᑖᖅᖢᓂ ᐃᑲᔪᕐᓗᑎᒃ ᓄᓇᕗᒻᒥᐅᓂᒃ 
ᓯᕗᒃᑲᖅᑕᖅᑕᐅᔪᒥᒃ ᐃᓅᓯᖃᑦᑎᐊᖁᓪᓗᒋᑦ ᓇᖕᒥᓂᖅᓱᕐᓗᑎᒃ ᐊᒻᒪᓗ ᐋᓐᓂᐊᖃᙱᑦᑎᐊᖅᑐᓂᒃ 
ᓄᓇᓕᖃᕐᓗᑎᒃ.  

ᐱᓪᓚᕆᐅᔪᖅ ᐊᑐᖅᑕᕗᑦ ᐃᓚᓕᐅᔾᔨᓯᒪᓗᓂ ᐃᓄᐃᑦ ᐃᓕᖅᑯᓯᖏᑦᑎᒍᑦ ᖃᐅᔨᒪᓂᕐᓂᒃ ᐊᒻᒪᓗ 
ᐃᓄᐃᑦ ᐱᖅᑯᓯᖏᓐᓂᒃ ᖁᕝᕙᓯᓕᕇᓂᑦ ᐱᔨᑦᑎᕋᕐᓂᕐᒧᑦ ᐊᑐᓕᖅᑎᑕᐅᓇᓱᐊᖅᑎᓪᓗᒋᑦ ᐊᒻᒪᓗ 
ᐋᖅᑭᒃᓯᒪᓂᖏᑦᑎᒍᑦ. 
 
ᐃᓄᓕᕆᓂᕐᒧᑦ ᓇᓗᓇᐃᔭᐅᑏᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐃᖅᑲᐃᑎᑦᑎᓯᒪᕗᖅ ᐅᕙᑦᑎᓐᓂᒃ ᐊᒥᓱᑦ 
ᐱᔾᔪᑕᐅᔪᑦ ᐃᓚᓕᐅᑎᓯᒪᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ 
ᓄᓇᕗᒻᒥᐅᓄᑦ.  
 
ᑕᒪᓐᓇ ᑐᑭᖃᖅᑐᑦ ᐋᓐᓂᐊᖃᙱᑦᑎᐊᖅᑐᑦ ᐃᓚᒌᑦ ᐃᓗᓕᖃᕐᒪᑦ ᐋᓐᓂᐊᖃᙱᑦᑎᐊᖅᑐᓂᒃ 
ᐃᓄᖕᓂᒃ.  
 
ᐅᓱᓕᓪᓗᒍ ᑕᒪᓐᓇ, ᑕᐃᒃᑯᐊ ᐅᐸᒃᑕᐅᖅᑳᖅᐸᒃᑐᑦ ᐊᑐᐊᒐᕐᓄᑦ ᐊᒻᒪᓗ ᒪᓕᒐᕐᓂᒃ ᐋᖅᑭᒃᓱᐃᕙᒃᑐᑦ, 
ᐋᓐᓂᐊᖃᖕᓇᙱᑦᑐᓕᕆᔨᒃᑯ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᐃᓐᓇᖃᑦᑕᕐᒪᑕ ᖃᐅᑕᒫᑦ 
ᐱᐅᓯᒋᐊᖁᓪᓗᒋᑦ ᐋᓐᓂᐊᖃᖅᑕᐅᓕᒪᓂᖏᑦ ᓄᓇᕗᒻᒥᐅᓗᒃᑖᑦ. 
 
ᐋᓐᓂᐊᖃᖕᓇᙱᑦᑐᓕᕆᔨᒃᑯ ᐃᓕᓴᖅᓯᔪᑦ ᐋᓐᓂᐊᖃᙱᑦᑎᐊᖅᑐᑦ ᐃᓚᒌᑦ 
ᖃᔅᓯᑲᓪᓚᖕᓄᑦ−ᓵᙵᔭᐅᔪᓄᑦ ᐱᓇᐅᓗᑕᑦ ᑲᒪᒋᔭᐅᔭᕆᐊᖃᕐᒪᑕ ᑖᒃᑯᓄᖓᑐᐊᖑᙱᑦᑐᖅ 
ᐊᑐᐃᓐᓇᐅᔪᓄᑦ ᐱᔨᑦᑎᕋᖅᑎᓄᑦ ᑭᓯᐊᓂᓕᑦᑕᐅᖅ ᐃᓕᓐᓂᐊᖅᑎᑦᑎᓂᒃᑯᑦ ᐊᑐᕐᓗᑎᒃ. 
 
ᑎᒥᒃᑯᑦ ᖃᓄᐃᙱᑦᑎᐊᕐᓂᖅ, ᐃᓱᒪᒧᑦ ᖃᓄᐃᙱᑦᑎᐊᕐᓂᖅ ᐊᒻᒪᓗ ᓄᓕᐊᕐᓂᒃᑯᑦ 
ᖃᓄᐃᙱᑦᑎᐊᕐᓂᖅ ᐃᓚᓕᐅᑎᖃᑦᑕᖅᑐᐃᓐᓇᐅᖕᒪᑕ ᐱᐅᓂᖓᓄᑦ ᐃᓚᒌᑦ ᐃᓅᓯᖏᓐᓄᑦ. 
 
ᐊᖏᖅᓯᒪᔪᒍᑦ ᐃᑲᔪᖅᓯᕐᓗᑎᒍᑦ ᐃᓄᐃᑦ, ᐊᕕᒃᑐᖅᓯᒪᔪᑦ, ᐊᒻᒪᓗ ᓄᓇᓖᑦ ᐱᓕᕆᓇᓱᐊᖅᑎᓪᓗᒋᑦ 
ᖃᐅᔨᒪᓂᕐᓂᒃ ᐊᒻᒪᓗ ᐊᔪᙱᔾᔪᑎᓂᒃ ᐱᐅᓯᒋᐊᕆᓂᖅᑐᑦ ᐃᒻᒥᒧᑦ, ᐃᓚᒌᓄᑦ ᐊᒻᒪᓗ ᓄᓇᓕᖕᓄᑦ 
ᐊᐅᓚᑦᑎᓕᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᖏᓐᓂᒃ ᐊᒻᒪᓗ ᖃᓄᐃᙱᑦᑎᐊᕐᓂᖏᓐᓂᒃ. 
 
ᐊᑐᖅᖢᙱᒍᑦ ᐋᓐᓂᐊᕐᕕᖁᑎᕗᑦ, ᐊᒻᒪᓗ ᐃᓛᒃᑰᖅᑐᑦ ᐃᓄᐃᒋᐊᓄᑦ ᐋᓐᓂᐊᖃᖅᑕᐃᓕᒪᑎᑦᑎᓃᑦ, 
ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, ᐊᒻᒪᓗ ᐊᔪᓕᕈᑎᖃᖅᓯᒪᔪᓄᑦ, ᐊᑐᐃᓐᓇᐅᑎᑦᑎᔪᒍᑦ 
ᐊᔾᔨᒌᙱᑦᑐᓂᒃ ᐱᓕᕆᐊᒃᓴᐅᔪᓂᒃ ᐊᒻᒪᓗ ᐱᔨᑦᑎᕋᐅᑎᓂᒃ ᐃᑲᔪᕈᓐᓇᖅᑐᓂᒃ ᐱᐅᓯᒋᐊᖁᓪᓗᒍ 
ᐃᓚᒌᑦ ᐋᓐᓂᐊᖃᖅᑕᐃᓕᒪᓂᖏᑦ. 
 
ᐃᑲᔪᖅᓯᖅᖢᑎᒍᑦ ᐃᓚᒌᑦ ᐋᓐᓂᖅᓯᖅᑕᐅᕙᒃᑐᓄᑦ ᐅᔾᔨᕈᓱᓕᖅᑎᑦᑎᓇᓱᐊᕐᓂᖅ, ᒪᕐᕉᒃ 
ᐃᓕᓐᓂᐊᕐᓂᕐᒧᑦ ᐅᖄᓚᐅᑎᕋᓛᒃᑯᑦ ᓈᓚᒃᑕᐅᔪᓐᓇᖅᑑᒃ ᑕᒪᒃᑯᓄᖓ ᐃᓱᒪᒧᑦ ᐊᒻᒪᓗ 
ᓄᓕᐊᕐᓂᒃᑯᑦ ᖃᓄᐃᙱᑦᑎᐊᕋᓱᖕᓂᕐᒧᑦ ᐱᕙᓪᓕᐊᑎᑕᐅᓕᖅᑑᒃ ᐃᓚᓕᐅᔾᔭᐅᓗᑎᒃ ᑖᒃᑯᓄᖓ 
ᐃᑲᔪᖅᓲᑎᑦᑎᓐᓄᑦ ᐊᒻᒪᓗ ᑲᒪᖏᔭᐅᓇᓱᐊᕐᓂᕐᒧᑦ ᐱᔨᑦᑎᕋᐅᑎᓄᑦ. 
 
ᐅᖄᓚᐅᑎᕋᓛᒃᑯᑦ ᓈᓚᒃᑕᐅᔪᓐᓇᖅᑑᒃ ᑕᒪᒃᑯᓄᖓ ᓄᓕᐊᕐᓂᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᑐᖄᖅᑐᑦ 
ᐃᑲᔪᕐᓂᐊᕐᓗᑎᒃ ᐃᓄᖕᓂᒃ ᑐᑭᓯᖁᓪᓗᒋᑦ ᖃᓄᐃᙱᑦᑎᐊᕐᑐᒥᒃ ᐊᐃᑉᐸᖃᕐᓂᕐᒧᑦ ᖃᓄᖅ 
ᑕᐅᑦᑐᖃᕐᒪᖔᑦ. 

ᐋᖅᑭᒃᓱᖅᑕᐅᓯᒪᔪᖅ ᐃᑲᔪᕐᓂᐊᕐᓗᓂ ᓄᓇᕗᒻᒥᐅᓂᒃ ᑐᑭᓯᖃᓪᓗᒋᑦ ᑭᓱᑦ ᐋᓐᓂᐊᕐᓇᖅᑐᑦ 
ᐊᐃᑉᐸᖃᕐᓂᕐᒧᑦ, ᖃᐅᔨᒪᓗᓂᔾᔪᒃ ᐊᑐᖔᕈᓐᓇᖅᑕᖏᑦ ᑕᒪᑐᒧᖓ ᓄᓕᐊᕐᓂᕐᒃᑯᑦ 
ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ ᐃᖢᕐᕆᓕᕐᓂᕆᔭᖓ ᓇᖕᒥᓂᖅᓱᕈᓐᓇᕐᓂᕐᒧᑦ ᑕᒪᑯᒥᖓᕆᓕᑎᓪᓗᒋᑦ 
ᓄᓕᐊᕐᓂᕐᒧᑦ ᐊᒻᒪᓗ ᑎᒥᖏᓐᓄᑦ.  
 
ᑕᒪᓐᓇ ᐱᓕᕆᔾᔪᑎ ᐱᒻᒪᕆᐅᔪᖅ ᑕᒪᕐᒦᖕᓄᑦ ᐊᖑᑎᓄᑦ ᐊᒻᒪᓗ ᐊᕐᓇᓄᑦ ᐊᑐᖅᑕᐅᔪᓐᓇᖅᖢᓂᓗ 
ᑐᑭᓯᓇᓱᐊᖅᑎᓪᓗᒋᑦ ᐃᒻᒥᒧᑐᐊᖑᙱᑦᑐᑦ ᐃᓅᖃᑎᖃᖅᐸᖕᓂᕐᒧᑦ ᖃᓄᐃᙱᑦᑎᐊᕐᓗᑎᒃ ᑭᓯᐊᓂᓕ 
ᒫᓐᓇ ᐃᑲᔪᖅᑕᐅᓇᓱᒋᐊᖃᕐᓇᖅᓯᖅᑰᖅᑐᑦ ᓯᓚᑖᒍᑦ.  
 
ᐅᖄᓚᐅᑎᕋᓛᒃᑯᑦ ᓈᓚᒃᑕᐅᔪᓐᓇᖅᑐᖅ ᑕᒪᒃᑯᓄᖓ ᐊᔪᓕᕈᑎᖃᖅᓯᒪᔪᓄᑦ ᐊᒻᒪᓗ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ ᑐᕌᒐᖃᖅᑐᑦ ᖃᓄᖅ ᐃᓱᒪᒧᑦ ᖃᓄᐃᙱᑦᑎᐊᕐᓂᖅ, ᐊᒻᒪᓗ ᐱᓇᐅᓗᑕᐃᑦ 
ᐊᔪᓕᕈᑎᖃᖅᓯᒪᔪᑦ ᐊᒃᑐᐃᖃᑦᑕᕐᒪᖔᑕ ᐃᓚᒌᑦ ᖃᓄᐃᙱᑦᑎᐊᕐᓂᖏᓐᓂᒃ.  
 
ᐃᑲᔪᖃᑦᑕᖅᑐᖅ ᐃᓄᖕᓂᒃ ᑐᑭᓯᖁᓪᓗᒋᑦ ᑕᒪᒃᑯᐊ ᐱᓂᕐᓗᒃᑕᐅᓃᑦ ᐊᒥᓱᑎᒍᑦ 
ᖃᓄᑐᐃᓐᓈᖃᑦᑕᕐᒪᑕ ᐊᒻᒪᓗ ᐊᒥᓱᑦ ᐃᓚᓕᐅᑎᕙᒃᑐᑦ.  
 
ᑖᓐᓇ ᐅᖄᓚᐅᑎᕋᓛᒃᑯᑦ ᓈᓚᒃᑕᐅᔪᓐᓇᖅᑐᖅ ᓴᙱᒃᑎᒋᐊᕐᓗᒍ ᖃᓄᖅ ᐱᑕᖃᕆᐊᖃᓪᓚᕆᖕᓂᖓ 
ᓄᓇᕗᒻᒥᐅᓄᑦ ᑲᒪᓇᓱᐊᖅᑎᓪᓗᒋᑦ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ, ᑲᒪᒋᓗᒋᑦ ᐱᓇᐃᓗᑕᐃᑦ 
ᐊᔪᓕᕈᑎᖃᕐᓂᕐᒧᑦ ᐊᒻᒪᓗ ᐋᓐᓂᖅᓯᕆᖃᑦᑕᕐᓂᕐᒧᑦ.  
 
ᑕᒪᓐᓇ ᐃᑲᔪᕐᓂᐊᖅᑐᖅ ᑕᐃᒃᑯᓂᖓ ᑐᑭᓯᖁᓪᓗᒋᑦ ᐃᑲᔪᖅᑕᐅᓇᓱᐊᖅᑎᓪᓗᒋᑦ ᐋᓐᓂᐊᕕᖕᒥ 
ᐱᐅᓂᖅᓴᒥᒃ ᐃᒻᒥᒧᑦ ᐊᒻᒪᓗ ᐃᓚᒌᓄᑦ ᐃᓅᓯᖃᕐᓂᕐᒧᑦ.  
 
ᐃᑲᔪᖅᓯᕋᓱᐊᖅᖢᑎᒃ ᐱᓕᕆᖃᑎᒌᑦᑎᐊᕐᓂᕐᒧᑦ ᑲᔪᓯᑎᑦᑎᐊᑐᒥᒃ ᖃᓄᐃᙱᑦᑎᐊᕐᓇᕐᓂᖅᓴᐅᔪᓂ 
ᐃᓚᒌᓂᕐᒧᑦ, ᓴᓇᕝᕕᖏᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐊᖏᖅᓯᒪᔪᑦ ᐃᑲᒋᔭᐅᔪᒪᓪᓗᑎᒃ 
ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᓄᑦ.  
 
ᐅᒃᐱᕈᓱᒃᑐᒍᑦ ᑲᑎᑎᓪᓗᑎᒍᑦ ᐊᑕᖏᕐᓗᒋᑦ ᐱᓕᕆᖃᑎᒋᔭᐅᕗᑦ ᓴᖅᑮᓂᐊᖅᑐᑦ 
ᐱᔭᐅᔪᒪᓪᓚᕆᒃᑐᓂᒃ ᐊᔾᔨᒌᙱᑦᑐᓂᒃ−ᑲᑐᔾᔨᖃᑎᒌᓂᕐᓂᒃ ᐅᖃᖃᑎᒌᖕᓂᕐᓂᒃ. 
ᑐᓴᖃᑎᒌᒃᑎᑦᑎᔪᓐᓇᕐᓂᐊᖅᑐᑦ ᐅᕙᑦᑎᓐᓂᒃ ᐱᐅᓛᓂᒃ ᐊᑐᖅᑕᐅᕙᒃᑐᓂᒃ ᐱᐅᓯᒋᐊᕐᓗᒋᑦ 
ᐱᓕᕆᖃᑎᒌᖕᓃᑦ ᐊᒻᒪᓗ ᐱᕙᓪᓕᐊᑎᑦᑎᓗᓂ ᓄᑖᓂᒃ ᐃᓱᒪᒋᔭᐅᔪᓂᒃ ᐱᕚᓪᓕᖅᑎᑦᑎᓂᐊᖅᑐᓂᒃ 
ᓄᓇᕗᒻᒥᑦ ᐃᓚᒌᓂᒃ.  
 
ᐅᕙᖓ, ᓴᓇᕝᕕᖓᓂᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯ ᐃᖅᑲᓇᐃᔭᖅᑎᐅᑎᓪᓗᖓ, ᐊᒻᒪᓗ ᒥᓂᔅᑕᕗᑦ 
ᖁᕕᐊᓱᒃᑐᒍᑦ ᐃᓚᒋᔭᐅᔭᕆᐊᒃᓴᖅ ᑕᒪᑐᒥᖓ ᓄᑖᒥᒃ ᐱᓕᕆᖃᑎᒌᒍᑕᐅᓇᓱᐊᖅᑐᒥᒃ.  
 
ᓂᕆᐅᒃᑐᒍᑦ ᐃᓚᒋᔭᐅᖃᑕᐅᓗᑕ ᐊᑕᐅᓯᖑᖅᐹᓪᓕᕐᓗᑕ ᓂᐱᐅᓗᑕ ᐃᑲᔪᖅᓯᕈᒪᓪᓗᒋᑦ 
ᖃᓄᐃᙱᑦᑎᐊᖅᑐᑦ ᐃᓚᒌᑦ. ᖁᔭᓐᓇᒦᒃ 
 


